
24 ta’ Awissu, 1990
Imhallef: —

Onor.' Godwin Muscat Azzopradi B.A,, LL.D.

I1-Pulizija
Yersus

Victor Calleja

Pussess ta’ Oggetti — Dazju mhux Imhallas - Xjenza ta’
I-Imputat

Ix-xjenza ta’ I-imputat mhix rikjesta fi¢-cirkostanzi koliha prospettati
mill-art, imsemmija tal-Kap. 37.


Jeffrey

[I-Qorti: ~ Rat L-imputazzjoni mahruga mill-Pulizija
kontra l-imputat hawn fuq imsemmi taili fuq talba tal-Kontrollur
tad-Dwana talli f'dawn l-ahhar tnax-il xahar, instab li xjentement
kellu fil-pussess tieghu kaxxa ta’ tnax-il flixkun whisky tal-marka
‘‘Bells’’ valur Lm10.18,4 dazju Lm?29.88 u kaxxa bi tnax-il
flixkun whisky tal-marka *‘White Label”’ valur L m12,75,2 dazju
Lm29.88 li l-importazzjoni taghhom hija ristretta u li d-dazju
fughom ma giex i1mhallas jew kawtelat bi ksur ta’ l-art. 60
(a}(b)¢) u l-art. 61(a)(bX)(H(g)(h)i) u (k) ta’ 1-Ordinanza tad-
Dwana Kap. 60 ta’ 1-Ordinanza Riveduta;

Barra minn hekk, gie akkuzat ukoll Ii xtara dawn l-oggetti
bi ksur ta’ l-art, 9 ta’ ““Sale of Comumnodities (Control)
Regulations 1972,

Rat 1s-sentenza tal-Qorti tal-Magistrati — Malta tal-15 1a’
Mejju, 1990 li biha ma sabitx lill-imputat hati tat-tieni akkuza
u minnha liiberatu minn kull imputazzjoni u htija, sabitu hati
pero ta’ l-ewwel akkuza talli f'dawn il-gzejjer, fl-ahhar tnax-il
xahar qabel it-23 ta’ Awissu 1984 instab ki xjentement kellu fil-
pussess tieghu, kaxxa bi tnax-il flixkun whisky tal-marka ‘“‘Bells"’
valur Lm10.18,4 dazju Limn9.88 u kaxxa bi tnax-il flixkun whisky

tal-marka ““White Label’”’ valur Lm12.71,2 dazju L.m29.88 ii
l-importazzjoni taghhom hi ristretta u i d-dazju fughom ma giex
imhallas jew kawtelat u dana wara li rat l-art. 60 (a) (b) (¢) u
62 (a) (b) (¢} {f) (g) (h) (i) (k) ta’ 1-Ordinanza tad-Dwana Kap.
37 u wara I qieset it-tassivitd tal-piena karéerarja ta’ Jannar,
1987, ikkundannat lill-imputat ghall-piena ta’ prigunerija ta’
tmint ijiem u ordnati -konfiska tal-whisky esibit f'dawn l-atti;

Rat ir-rikors ta’ 1-appell ta’ Victor Calleja li bih talab li din
1-Onorabbli Qorti joghgobha tirriforma s-sentenza appellata fis-



710 IL-HAMES PARTI

sens illi filwaqt li tikkonfermaha f’dik il-parti fejn iddikjaratu
mhux hati tat-tieni imputazzjoni u minnu lliberatu, tirrevokaha
f’dik il-parti fejn sabitu hati ta’ l-ewwel imputazzjoni billi
tiddikjarah mhux hati ta’ l-istess u konsegwentement tilliberah
minn kull piena u htija skond il-ligi jew sussidjarjament u bla
pregudizzju tirriforma l-istess sentenza kwantu din tirrigwarda
l-piena inflitta billi timponi wahda iktar konfacenti madé-
¢irkostanzi tal-kaz;

Rat |-atti kollha tal-kawza appellata;

Semghet it-trattazzjoni mill-abbli avukati;

Ikkunsidrat:

Il dan il-kaz jirrigwarda appell dwar imputazzjoni kontra
l-appellant fis-sens li xjentement kellu fil-pussess tieghu zewg
kaxxi bi tnax-il flixkun whisky kull wahda li l-importazzjoni
taghhom hija ristretta u li d-dazju fughom ma thallasx;

Fir-rikors ta’ 1-appell u fit-trattazzjoni ta’ l-abbli difensuri
l-appell ha zewg aspett], l-ewwel dwar kemm effettivament gew
elevati fliexken ta’ whisky minghand l-appellant u t-tieni dwar
l-element tax-xjenza rikjest taht il-ligi tad-dwana;

Omissis;

It-tieni lanzjanza tar-rikors ta’ l-appell:

Fl-istqarrija ta’ l-appellant dan iddikjara li xtara dawn iz-
zewg kaxxi whisky bil-prezz ta’ Lm72 i hu jghid li kien irhis.

Issuspetta li kien hemm xi haga hazina in konnessjoni maghhom,
tant illi ma talabx invoice. Meta gew il-Pulizija tal-Kontroll huwa
wera lill-pulizija invoices ta’ Whisky iehor;

Dan ma jhalli ebda dubju li l-appellant kellu I-faham miblul.
Izda, targumenta d-difiza, dan ifisser bil-fors  ]-problema kienet
wahda ta’ dazju? Ma setax kien whisky misruq? Jew b’xi difett
iehor, per ezempju li kien whisky differenti minn dak li kienet
tuni t-tikketta?

Quddiem din il-Qorti saru diversi argumenti dwar il-
posizzioni ta’ l-element intenzjenali taht i1l-Kapitolu 37 {’ diversi
éirkostanzi. LTkun hawn wutili 1i ssir-enuncjazzjoni gasira tal-
posizzjoni taht il-ligi tad-dwana taht dan l-aspett;

T-Qrati taghna diversi drabi dahlu f'din il-kwistjoni;

Fil-kawza Pulizja vs Mario Scicluna deciza fis-7 ta’ Marzu,
1983 il-Qorti ta’ 1-Appell kkonfermat il-principju b a tenur ta’
l-artikolu 77 tal-Kap. 37, meta fi proéediment taht dak il-kap
tingala’ kwistjoni dwar jekk id-dazju fuq oggetti partikolari kienx
gie mhallas jew dwar minn fejn jew kif dawn l-oggettt gew
akkwistati, il-prova ta’ dan taga’ fuq l-imputat;

In sostenn ta’ tali principju, il-Qorti ¢éitat sentenzi ohrajn
u kompliet izzid hekk: ‘‘kull prova ghalhekk li I-Prosekuzzjoni
trid taghme] hi inskritta minn dan l-artikolu u permezz tieghu
jidher ¢ar 1 l-prova li prosekuzzjoni trid taghmel hi i ma
jirrzultalhiex li thallas id-dazju. Minn hemm ’il quddiem l-oneru
tal-prova hu mixhut fuq l-imputat™’;

Dan mela ghar-rigward ta’ l-artikolu 77 tal-Kap. 37;

Fil-kaz prezenti, perd, l-appellant instab hati taht I-artikoli
60 u 62 tal-Kap. 37;

Hawn jidhlu inter alia l-elementi tax-xjenza u l-pussess;

II-Qorti rat i1s-sentenza tal-Qorti ta’ 1-Appell Kriminali fl-
ismijeit Pulizija vs Anthony Mifsud u George Grima deciza 1-24
ta’ April, 1986 u Pulizija vs Felix Grixti deciza fit-12 ta’ Gunju,
1989;

Fil-kaz kontra Anthony Mifsud et 1-akkuzi kienu ukoll taht
dawn l-artikoli. I1-Qorti ta’ 1-Appell dehrilha li kellha taghmel
distinzjoni bejn il-posizzjoni legali taht 1-artikolu 72 u dik taht
l-artikoli I-ohira u din il-Qorti tagbel ma’ u taghmel taghha tali
argumenti in relazzjoni ghal tali distinzjoni,

Fid-dawl ta’ dak li fuq inghad, din il-Qorti jidhrilha li I-
posizzjoni legali tista’ tigi enuncjata hekk:

Kazijiet taht l-artikolu 62:

Il-ligi ma tuzax il-kelma xjentement fil-paragrafi kollha ta’
dan l-artikolu;

Min jimporta oggetti li l-importazzjoni taghhom hi
pprojbita, min jizbarka tali oggetti, min iwarrab oggetti importati
qabel jigu ezaminati mill-uffi¢jali inkarigat mid-dwana, huwa
awtomatikament passibbli minghajr il-htiega tal-prova
tax-xjenza;

Hawn il-prosekuzzjoni trid tipprova l-fatti materjali kif
jinkwadraw ruhhom taht dawn ii-paragrafi;

M’hemmx bzonn lanqas li fil-kazijiet specifici I-imputat kien
jaf 1i }-importazzjoni kienet ipprojbita. Gie deéiz 1i din hija
kwistjoni ta’ ligi u mhux ta’ fatt. Ara f'dan ir-rigward is-sentenza
ta' din il-Qorti fil-kawza Pulizija vs Raymond Debono deéiza
fit-28 ta’ Lulju, 1988;

Ghall-kuntrarju jekk l-imputat jallega li l-importazzjoni
kienet legali, a tenur ta’ l-artikolu 77, irid jaghmel il-prova hu;

Paragrafi ohra, pero, jirrikjedu x-xjenza. Dawn huma s-
subinéizi (e) sa (i) ta’ l-istess artikolu 62;

Taht il-paragrafu (f) per ezempju, il-prosekuzzjoni trid
tipprova li l-imputat agixxa xjentement biex:

a) laga' e¢¢. ghandu l-oggetti in kwistjoni,

b) litali oggetti ghandhom l-importazzjoni pprojbita jew
limitata,

¢) jew tali oggetti kienu zdazjati,

d) jew li tali oggetti kienu gew imwarrba minghajr hlas
ta' dazju mill-postijiet imsemmija fl-istess subinciz;

Kif qalet il-Qorti fil-kawza kontra Mifsud, jekk il-
prosekuzzjoni tipprova li l-appellant zamm ghandu jew laqa’
ghandu oggetti hi fuaghom ma thallasx dazju b’dagshekk ma thunx
issodisfat il-vot tal-ligi billi tkun trid tipprova ukoll li I-imputat
agixxa xjentemeut, altrimenti I-kelma xjentement tkun qieghda
fil-lign ghalxejn;

Il-prova tax-xjenza naturalment twassal sal-grad L I-
appellant kien jaf jew ma setax ma kienx jaf, li l-oggetti li nstabu
ghandu kienu tan-natura ta’ dawk imsemmija fil-paragrafi
rilevanti tal-Kap. 37,

Taht l-artikolu 77;

Dan japplika, kif juri l-istess artikolhi, meta tinqala’ kwistjom
dwar jekk id-dazju dovut kienx gie mhallas, jew li l-oggetti gew
zbarkati skond il-ligi ecc;

Fi kliem iehor, fil-fhema tal-Qorti dan l-artikolu jidhol in
effett u jaltera l-piz tal-prova, meta l-imputat jinvoka tali fatti,

Jekk l-appellant isostni 1i d-dazju thallas, jipprova hu;

Dan japplika f'kull kaz, anki fejn il-ligi tirrikjedi x-xjenza.
Hija dejjem il-prosekuzzjoni li trid tipprova x-xjenza f’dawn il-
kazijiet, imma jekk l-appellant jixtieq jallega xi difiza taht I-
artikolu 77, il-prova jrid iforniha hu. U kien proprju dan li gie
deciz fil-kaz ta’ Mario Scicluna;

Dan dikjarat, wiehed irid jinkwadra l-fatti rizultanti {’dan
il-kaz f'dawn il-parametri;

Omuissis;

Ghal dawn il-motivi 1-Qorti tilgqa’ 1-appell u tirriforma s-
sentenza appellata billi tikkonferma in kwantu sabet lill-appellant
mhux hati tat-tieni akkuza u tirrevokaha kwantu ghall-ewwel
akkuza billi ssib lill-appellant mhux hati ta’ 1-akkuza dedotta
kontra tieghu u minnha tilliberah,






